
KHUTBAH JUMAAT KHAS PADA 25 APRIL 
SEMPENA HARI TLDM KE-80 

‘TLDM SIAGA, PERAIRAN TERPELIHARA’ 
 

Khutbah Pertama 
 

و  تَ غحفّرُهُ  وَنَسح نُهُ  تَعّي ح وَنَسح نََحمَدُهُ  لِّلهّ  دُ  مَح مّنح  إ    بُ نَ تُ وح اَلْح بِّلّله  ذُ  وَنَ عُوح رّ  ليَحهّ،  شُرُوح

 أنَ حفُسّنَا وَمّنح سَيهّئَاتّ أَعحمَالنَّا

لَهُ  شَريّحكَ  لآ  دَهُ  وَحح اللهُ  إّلاَّ  اّلَهَ  لاَّ  أَنح  هَدُ  أَنَّ  لشَأحنه؍تَ عحظيحمًا    أَشح هَدُ  وَأَشح  ،

لهُُ  وَرَسُوح عَبحدُهُ  دًا  مَُُمَّ الَلههُمَّ َ سَيهّدَنََ  وَ .  سَيهّدّنََ  عَلَى  وَبَِرّكح  وَسَلهّمح  نبَّيهّنَا صَلهّ 

. َ َعّيْح حَابّهّ أَجْح دٍ وَعَلَى آلّهّ وَأَصح  مَُُمَّ

اللهَ  ا  إّت َّقُوح اّلله،  عّبَادَ  فَ يَا  بَ عحدُ،  فاَزَ  أَمَّا  فَ قَدح  اّلله،  وَى  بتَّ قح يَ  وَإّيََّّ صّيحكُمح  أُوح  ،

نَ  قُوح  فِّ كّتَابّهّ الحعَزيّحزّ : قاَلَ اللهُ تَ عَالَ  فَ قَدح  .الحمُت َّ

يُ قَاتلُِونَ فِ    ۚ  إنَّ اللَََّّ اشْتََىَٰ مِنَ الْمُؤْمِنِيَن أنَْ فُسَهُمْ وَأَمْوَالََمُْ بَِِنَّ لََمُُ الْْنََّةَ  

وَيُ قْتَ لُونَ   فَ يَ قْتُ لُونَ  اللََِّّ  نِْْيلِ    ۚ  سَبِيلِ  وَالِْْ وْراَةِ  الت َّ فِ  حَقًّا  عَلَيْهِ  وَعْدًا 

بََيَ عْتُمْ   ۚ  وَمَنْ أَوْفََٰ بِعَهْدِهِ مِنَ اللََِّّ    ۚ  آنِ  وَالْقُرْ  فاَسْتَ بْشِرُوا ببَِ يْعِكُمُ الَّذِي 

لِكَ هُوَ الْفَوْزُ الْعَظِيمُ  ۚ  بِهِ   وَذَٰ

“Sesungguhnya Allah telah membeli dari orang-orang yang beriman 

akan jiwa mereka dan harta benda mereka dengan (balasan) bahawa 

mereka akan beroleh syurga, (disebabkan) mereka berjuang pada jalan 

Allah maka (di antara) mereka ada yang membunuh dan terbunuh.  

(Balasan syurga yang demikian ialah ) sebagai janji yang benar yang 

ditetapkan oleh Allah di dalam (kitab-kitab) Taurat dan Injil serta al-

Quran, dan siapakah lagi yang lebih menyempurnakan janjinya daripada 

Allah? Oleh itu, bergembiralah dengan jualan yang kamu jalankan jual-

belinya itu, dan (ketahuilah bahawa) jual-beli (yang seperti itu) ialah 

kemenangan yang besar ”.   (At-Taubah 111) 

 

Sidang Jumaat yang dirahmati Allah, 

 

1. Pada hari Jumaat yang mulia ini, saya berpesan kepada diri saya 

dan kepada sidang Jumaat sekalian, marilah sama-sama kita 

meningkatkan ketakwaan kita kepada Allah S.W.T dengan cara 

bersungguh-sungguh untuk melaksanakan segala perintah-Nya dan 

meninggalkan segala larangan-Nya.  Mudah-mudahan kita memperolehi 

keberkatan dan keredaan serta perlindungan Allah s.w.t di dunia dan di 

akhirat.  Mimbar jumaat minggu ini akan menyorot kembali peranan dan 

tugas TLDM serta memperingatkan kembali tentang amanah, tugas 

serta tanggungjawab warga TLDM sempena dengan sambutan hari 

ulang tahun TLDM ke 80 dengan tema sambutan, ‘TLDM Siaga, 

Perairan Terpelihara’. 

 

Tuan-tuan sidang Jumaat warga TLDM yang dirahmati Allah, 

 

2. Intitusi ketenteraan merupakan sebahagian dari struktur sesebuah 

negara.  Salah satu tujuan utama institusi ini ialah untuk menentukan 

aspek keamanan dan kedaulatan negara tetap terpelihara.  Tentera Laut 

Diraja Malaysia (TLDM), sebagai salah satu cabang Angkatan Tentera 

Malaysia mempunyai peranan, tugas dan tanggungjawab  untuk 

mempertahankan kedaulatan, keselamatan dan keamanan negara 

Malaysia.  Perlu ditegaskan bahawa TLDM bertanggungjawab ke atas 

pengawasan dan pertahanan maritim negara meliputi 603,210 kilometer 

persegi (iaitu hampir dua kali ganda keluasan daratan Malaysia, iaitu 

329,860 kilometer persegi).  Sehubungan dengan itu seluruh organisasi 

TLDM yang merangkumi kepimpinan dan warganya mempunyai tugas, 

amanah dan tanggungjawab yang cukup besar. 

 

3. TLDM telah melalui beberapa fasa penting sejak penubuhannya, 

80 tahun yang lalu, pada tahun 1934. Pada peringkat awal, TLDM 

berperanan mempertahankan kawasan perairan Tanah Melayu dari 

ancaman Jepun, ancaman komunis dan ancaman penyeludupan. 

Peranan TLDM masa kini menjurus kepada keperluan menyediakan 

angkatan yang mampu menangani ancaman asymmetric dan ancaman 

empat dimensi. 

 

4. Menyentuh tentang tema sambutan Hari Ulang Tahun TLDM pada 

tahun ini iaitu ‘TLDM Siaga, Perairan Terpelihara’, mimbar suka 

mengingatkan bahawa kesiagaan merupakan objektif strategik utama 

yang sentiasa diberi perhatian oleh TLDM. Tahap kesiagaan yang tinggi 

akan menentukan kedaulatan dan kepentingan maritim Negara sentiasa 

terpelihara. Kesiagaan TLDM diukur berdasarkan kepada kesediaan dan 

keupayaan aset untuk melaksanakan sebarang operasi dan misi yang 

ditugaskan.  Selain dari itu keupayaan dan kesiagaan TLDM turut ditagih 

serta mampu untuk melaksanakan operasi dalam empat dimensi 

peperangan masa kini dan masa hadapan iatu peperangan paras 

permukaan, bawah permukaan, udara dan informasi. Perlu ditekan juga 

bahawa kesiagaan TLDM bukan semata-mata bergantung pada 

keupayaan aset tetapi ia juga melibatkan modal insan yang kompeten 

dan terampil. Dalam hal ini, tahap profesionalisme dan kecekapan the 

Navy People  perlu dipertingkatkan sesuai dengan perkembangan dan 

cabaran semasa. 

5. Dalam konteks ‘kesiagaan’ dan ‘profesionalisme’ ini, TLDM perlu 

memberi perhatian kepada dua ciri utama iaitu al-Amin (amanah) dan al-

Qawiy (kekuatan) dalam diri setiap warga TLDM. Ciri-ciri ini diperlukan 

bagi menjayakan lagi organisasi TLDM dalam pelaksanaan tugas dan 

tanggungjawabnya. Sehubungan dengan itu, dalam konteks kita sebagai 

insan muslim, lebih-lebih lagi sebagai warga TLDM, kita mempunyai 

amanah dan tanggungjawab yang cukup besar bagi menentukan TLDM 

terus siaga bagi memastikan keselamatan perairan dan kedaulatan 

negara kita sentiasa terpelihara. Kesemua ini merupakan sebahagian 

dari tuntutan agama dan memenuhi perintah Allah S.W.T. 

 

6. Untuk mencapai hasrat dan cita-cita tersebut, antara aspek yang 

wajib dilaksanakan oleh kita warga TLDM, ialah pelaksanaan ibadah 

dalam rukun Islam yang lima dengan penuh kesungguhan dan 

kesedaran.  Nabi Muhammad S.A.W bersabda yang bermaksud,  “Islam 

dibina di atas lima perkara: mengucap dua kalimah syahadah, 

menunaikan sembahyang, mengeluarkan zakat, melakukan puasa 

ramadan dan melaksanakan ibadah haji”. 

Sidang Jumaat yang dirahmati Allah, 

 

7. Kesemua ibadah tersebut jika dilakukan dengan cara yang betul 

dan  berkualiti, mampu membina individu, keluarga dan masyarakat 

yang cemerlang dan unggul.  Perkara ini telah dibuktikan oleh para 

sahabat nabi serta umat Islam generasi terdahulu.  Mereka adalah 

generasi yang taat kepada perintah Allah dan mereka jugalah yang 

mampu menggegar empayar Rom dan Parsi serta dunia 

keseluruhannya, sedangkan sebelum Islam, mereka langsung tidak 

dikenali. Mereka menjadi hebat kerana mereka mendaulatkan ajaran 

Allah, mereka memperkasakan hablumminallah.  Berdasarkan sejarah 

pada zaman Khulafa Ar-Rasyidin, selepas wilayah-wilayah Rom dijajah, 

para pembesar Rom berbincang sesama sendiri dan kagum terhadap 

kehebatan Tentera Islam.  Antara pandangan mereka seperti yang 

dicatat oleh Ahmad bin  Marwan dalam kitab ‘al-Mujalisah’ 

menyebutkan, “mereka (tentera islam) mendirikan solat di malam hari 

dan berpuasa di siang hari.  Mereka menepati janji, menyuruh orang 

melakukan kebaikan, melarang daripada kejahatan dan membahagikan 

harta rampasan dengan sempurna sesama mereka”.  Itulah di antara 

kekuatan yang ada dalam kalangan tentera Islam yang menghayati 

rukun Islam sepenuhnya sehingga melayakkan mereka menjadi umat 

yang cemerlang, gemilang dan terbilang, serta menjadi anggota tentera 



7 
 

yang digeruni yang menjadi benteng yang ampuh dalam pertahanan dan 

kedaulatan negara. 

 

8. Oleh yang demikian, dalam usaha kita untuk memastikan 

organisasi Tentera Laut Diraja Malaysia terus teguh siaga dan dalam 

semangat kita menyambut Hari Ulang Tahun TLDM yang ke-80, marilah 

kita kembali kepada perkara-perkara asas sebagai seorang muslim iaitu 

melaui pengalaman, penghayatan serta pemerkasaan terhadap tuntutan 

rukun islam iaitu penghayatan syahadah, amalan solat, menghidupkan 

ramadan, pelaksanaan zakat dan penyempurnaan ibadah haji. 

 

Sidang Jumaat the Navy People yang dirahmati Allah sekalian, 

 

9. Dalam usaha untuk memastikan TLDM terus siaga dan sentiasa 

berada pada tahap yang tinggi bagi menjaga keselamatan dan 

kedaulatan maritim negara, sekaligus mendapat kepercayaan rakyat dan 

negara, semua warga TLDM perlu menyediakan diri dari aspek mental, 

fizikal serta spiritual untuk melalui proses kesiapsiagaan dalam  

semua aspek dan sentiasa meningkatkan tahap keupayaan masing-

masing. Saranan ini menepati apa yang diperintahkan oleh Allah S.W.T 

melaui surah al-Anfal ayat 60, 

ةٍ وَمِنْ رِبََطِ الْْيَْلِ تُ رْهِبُونَ بهِِ عَدُوَّ اللََِّّ   وا لََمُْ مَا اسْتَطعَْتُمْ مِنْ قُ وَّ وَأَعِدُّ

ۚ  يَ عْلَمُهُمْ  وَعَدُوَّكُمْ وَآخَريِنَ مِنْ دُونِِِمْ لََ تَ عْلَمُونَِمُُ اللََُّّ   

مْ وَأنَْ تُمْ لََ تُظْلَمُونَ وَمَا تُ نْفِقُوا مِنْ شَيْءٍ فِ سَبِيلِ اللََِّّ يُ وَفَّ إِليَْكُ   

“Dan sediakanlah untuk menentang mereka (musuh yang menceroboh) 

segala jenis kekuatan yang dapat kamu sediakan dan dari pasukan-

pasukan berkuda yang lengkap sedia, untuk menggerunkan dengan 

persediaan itu musuh Allah dan kamu serta musuh-musuh yang lain dari 

mereka yang kamu tidak mengetahuinya, sedang Allah mengetahuinya.  

Dan apa sahaja yang kamu belanjakan pada jalan Allah akan 

disempurnakan balasannya kepada kamu dan kamu tidak akan 

dianiaya”. 

 

10. Sesuai dengan amanah dan tanggungjawab berat yang sedang 

dipikul, warga TLDM tidak boleh sama sekali membenarkan sebarang 

elemen yang memecahbelahkan kesatuan yang sedia ada. Kita perlu 

bersatu teguh serta mempunyai esprit de corps dan moral yang tinggi.  

Warga TLDM perlu profesional, berketerampilan serta mempunyai 

attitudes, skills and knowledge di tahap yang membanggakan. Semua 

ciri-ciri kesiagaan dalam TLDM seperti mobiliti (mobility) dan serbaboleh 

(versatility) perlu digabung dan dijalin bagi menjadikan TLDM sebagai 

sebuah Tentera Laut yang bertaraf dunia. Kita perlu terus berusaha ke 

arah tersebut ini dan ini menepati apa yang telah difirmankan oleh Allah 

dalam surah as-Soff ayat 4,  

يَانٌ مَرْصُوصٌ إِنَّ اللَََّّ يُُِبُّ الَّذِينَ يُ قَاتلُِونَ فِ سَبِيلِهِ صَفًّا كَ  مُْ بُ ن ْ أَنَِّ  
 

“Sesungguhnya Allah mengasihi orang- orang yang berperang untuk 

membela agamaNya, dalam barisan yang teratur rapi, seolah-olah 

mereka sebuah bangunan yang tersusun kukuh ”. 

 

Tuan-tuan sidang Jumaat yang dirahmati Allah, 

 

11. Marilah kita terus berjuang dan berkhidmat dengan penuh 

keikhlasan dan menjadikan kerjaya kita ini satu ibadah. Profesyen 

ketenteraan adalah satu profesyen yang amat penting kerana peranan 

dan tugas anggota tentera ini memenuhi tuntutan lima perkara yang 

selari dengan kehendak Islam atau yang disebut sebagai al-maqasid al-

syariah iaitu menjaga al-din (agama), menjaga akal (keamanan), 

menjaga jiwa (nyawa), menjaga kehormatan (kedaulatan) dan menjaga 

harta (Aset serta kepentingan negara dan kerajaan).  Oleh itu seluruh 

warga TLDM, sempena dengan hari ulang tahun TLDM yang ke 80 ini, 

marilah kita sama-sama menghayati firman Allah dalam surah at-Taubah 

ayat 41, 

لِكُمْ   ۚ  انْفِرُوا خِفَافاً وَثقَِالًَ وَجَاهِدُوا بَِِمْوَالِكُمْ وَأنَْ فُسِكُمْ فِ سَبِيلِ اللََِّّ  ذَٰ

تُمْ تَ عْلَمُونَ   خَيٌْْ لَكُمْ إِنْ كُن ْ

“Pergilah kamu beramai-ramai (untuk berperang pada jalan Allah), sama 

ada dengan keadaan ringan (dan mudah bergerak) atupun dengan 

keadaan berat (disebabkan berbagai-bagai tanggungjawab) dan 

berjihadlah dengan harta benda dan jiwa kamu pada jalan Allah (untuk 

membela Islam) yang demikian amatlah baik bagi kamu, jika kamu 

mengetahui ”. 

 

Tuan-tuan sidang Jumaat yang dirahmati Allah, 

 

12. Mengakhiri khutbah, mimbar ingin berpesan kepada para jemaah, 

khususnya kepada warga TLDM sekalian, marilah kita sama-sama untuk 

mengingati diri kita bahawa, kita adalah pejuang, kita adalah pahlawan, 

kita adalah benteng pertahanan negara, kita adalah pemegang amanah 

menjaga kesucian agama, kehormatan bangsa serta kedaulatan negara 

tercinta. 

 

13. Selain dari itu, mimbar juga ingin berpesan agar warga TLDM 

sentiasa berusaha mempertingkatkan keimanan dan memperbanyakkan 

tawakkal kepada Allah serta berkhidmat dengan penuh ikhlas dan 

amanah mengikut ajaran Islam. InsyaAllah, agama, kedaulatan, bangsa 

dan negara akan terpelihara serta mendapat perlindungan Allah. 

Ingatlah, keutuhan TLDM dalam semua aspek merupakan sebahagian 

daripada benteng ketahanan negara. Cogan kata ‘Sedia Berkorban’ 

perlu dihayati dalam erti kata yang menyeluruh merangkumi kesediaan 

berkorban demi agama, bangsa dan negara.  Untuk itu, semoga segala 

amal bakti dan kerjaya kita ini diketegorikan sebagai amal khair 

disisiNya. Firman Allah dalam surah al-Baqarah ayat 216,  

ئًا وَهُوَ خَيٌْْ   ۚ  كُتِبَ عَلَيْكُمُ الْقِتَالُ وَهُوَ كُرْهٌ لَكُمْ  وَعَسَىٰ أَنْ تَكْرَهُوا شَي ْ

ئًا وَهُوَ شَرٌّ لَكُمْ  ۚ  لَكُمْ  ُ يَ عْلَمُ وَأنَْ تُمْ لََ   ۚ  وَعَسَىٰ أَنْ تُُِبُّوا شَي ْ وَاللََّّ

 تَ عْلَمُونَ 

“Kamu Diwajibkan berperang (untuk menentang pencerobohan) sedang 

peperangan itu ialah perkara yang kamu benci dan boleh jadi kamu 

benci kepada sesuatu padahal ia baik bagi kamu, dan boleh jadi kamu 

suka kepada sesuatu padahal ia buruk bagi kamu dan (ingatlah), Allah 

jualah yang mengetahui (semuanya itu), sedangkan kamu tidak 

mengetahuinya”, 

الآيََّتّ بَِ  مّنَ  فّيهّ  بِاَ  كُمح  وَإّيََّّ وَنَ فَعَنِّ  الحعَظّيمّ،  بِلحقُرحآنّ  وَلَكُمح  لِ  الله   رَكَ 

إّنَّ  تّلاوَتَهُ  وَمّنحكُمح  مّنِهّ  فَ تَ قَبَّلَ  كَّيمّ،  الْح رّ  لُ وَالهّذكح يَ قُوح الحعَلّيمُ،  مّيعُ  السَّ هُوَ  هُ 

نحبّ كَمَنح لَا ذَنحبَ لَهُ،   "التَّائّبُ مّنَ الذَّ وَسَلَامُهُ عَلَيحهّ  صَلَوَاتُ اللهُ  لُ  الرَّسُوح

لَعَلَّكُمح  نَ  مّنُ وح الحمُؤح ايَ ُّهَا  اّلله  اّلَ  تُوبوُا  َن"  الرَّحْح حَبّيحبُ  نحبّ  الذَّ مّنَ  التَّائّبُ 

نَ  لّحُوح َ تُ فح تَ غحفّريّنَ وَيََّ نَََاةَ التَّائبّّيْح زَ الحمُسح  .. فَ يَا فَ وح
  

Khutbah Kedua 

 

الحمدلله الذى أرسل رسوله بالهـدى ودين الحق ليظهره على  

الدين كله ولو كره الكافرون . أشهد أن لا ا له الا الله وحده لا 

وسلم   اللهم صل  عبده ورسوله.  محمدا  أن  أشهد  و  له  شريك 

على وأصحابه    وبارك  اله  وعلى  محمد  وحبـيـبنا  سيدنا 

                                       أجمعين .اما بعد . فيا عباد الله 

                                               اتقو الله لعلكم تفلحون   

قال الله تعالى فى كتابه العزيز. أعوذبالله من الشيطان الرجيم 

               

 
 

  اللهم اغفر المسلمين والمسلمات والمؤمنين والمؤمنات

والاموات . ربنا عليك توكلنا واليك أنبـنا واليك   الاحياء منهم

 المصير 

 

Ya Allah, kurniakanlah petunjuk dan hidayahMu kepada Raja kami, Duli 

Yang Maha Mulia, Paduka Seri Sultan Perak, Sultan Azlan Muhibbuddin 

Shah Ibni Almarhum Sultan Yusuf Izzuddin Shah Ghafarallahulah dan 

Duli Yang Maha MuliaTuanku Bainun. 

Ya Allah, Tuhan yang Maha Pemurah lagi Maha Penyayang. 

Bersempena dengan sambutan Hari TLDM ke-80, kami memohon agar 

Engkau anugerahilah kami dengan kesejahteraan yang berpanjangan, 

kejayaan yang membawa kepada kecemerlangan, kehidupan yang 

mengingati kepada keinsafan, serta mendapat keredhaan yang 

berterusan. 

 

Ya Allah, kurniakan keselamatan dan kesejahteraan yang berterusan 

kepada seluruh warga ATM walau di mana juga mereka berada. 

Anugerahkan rahmat dan nikmat supaya kami dapat meneruskan usaha 

ke arah memartabatkan kesucian agama dan kedaulatan tanah air. 

 ربنا أتنا فى الدنيا حسنة وفى الاخرة حسنة وقنا عذاب النار . 

عباد الله . ان الله يأمر بالعدل والاحسان وايتاء ذى القربى  

يعظكم لعلكم تذكرون .  وينهى عن الفحشاء والمنكر والبغى .

فاذكروا الله العظيم يذكركم . ولذكر الله أكبر والله يعلم ما  

 تصنعون .


